
Pėrms laišks 

 

Mes sosėtėkuom netikietā 

Gegožinie pu atlaidu. 

Nedrousē veiziejuom vėns ė kėta, 

Šuokont valsa sokorī. 

 

Tuolėi nu anuos gīvenau – 

Kėtam parapėjės galė, 

Tad pėrma laiška parašiau 

Pri spėngsulelės vakarė: 

 

„Aš pasėėlgau Tava balsa 

Ė žvėlgsnė mielėnu akiu... 

Kumet bešuoksem šauni valsa? 

Kumet pabūsem dā karto?“ 

 

Po nadielės ėr aš solaukiau 

Laiškelė mielėnam vuokė – 

Ėš džiaugsma linksma daina traukiau, 

Skaitīdams mienesėinuo vakarė. 

 

Kuoks brongos tas laiškielis bōva, 

Parašīts ėš vėsuos šėrdėis – 

Net atsėgolės aš ė luova 

Džiaugiaus anou lėg naktėis... 

 


